ЎЗБЕКИСТОН  РЕСПУБЛИКАСИ  НОМИДАН
							Ҳ У К М

2026 йил февраль ойининг 27 куни, соат 14:50да жиноят ишлари бўйича Пастдарғом туман судининг очиқ суд мажлиси ўз биносида бўлиб, раислик қилувчи судья Ш.Ш.Гайбулов, судья ёрдамчиси И.Абдуҳакимовнинг котиблигида, тарафлардан давлат айбловчиси Пастдарғом туман прокурори ўринбосари А.Хўжамқулов, судланувчи ХХ ва унинг ҳимоячиси-адвокат Ф.Рахманова, жабрланувчилар М.Уроқова, З.Усмонова, С.Эрназарова ва Н.Норкувватоваларнинг иштирокида, судланувчи ХХХга оид 1-1413-2502/000-сонли жиноят ишини кўриб чиқди. 
Иш ҳужжатларига кўра:
ХХХ, 1988 йил 23 март куни Самарқанд вилоятида туғилган, ўзбек, Ўзбекистон фуқароси, маълумоти ўрта, оиласи билан ажрашган, 2 нафар фарзанди бор, муқаддам жиноят ишлари бўйича Пастдарғом туман судининг 20.11.2025 йилдаги ҳукми билан ЖКнинг 168-моддаси 3-қисми “б” банди билан айбли деб топилиб, иш ҳақининг 20 фоизини давлат фойдасига ундириш шарти билан 2 йил 6 ой ахлоқ тузатиш ишлари жазоси тайинланиб, ЖКнинг 62-моддасига мувофиқ, қатий ўташ учун 2 йил 3 ой 27 кун ахлоқ тузатиш ишлари жазоси қолдирилган, вақтинча ишсиз, Пастдарғом тумани “Синчи” МФЙда яшаган, иш бўйича “қамоққа олиш” тарзидаги эҳтиёт чораси қўлланилган, 2025 йил 20 ноябрь кунидан қамоқда, айблов хулосаси нусхасини 2025 йил 15 декабрь куни олган,
Ўзбекистон Республикаси ЖКнинг 168-моддаси 3-қисми “б” банди ва 169-моддаси 1-қисми билан айбланган.
Суд, судланувчи ва жабрланувчиларнинг кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни

А Н И Қ Л А Д И: 

Судланувчи ХХХ ўзганинг мулкини яширин равишда талон-торож қилиш мақсадида, 2025 йил июль ойида Пастдарғом тумани “Бўстон” МФЙда ўзи билан бирга ижарада яшовчи таниши фуқаро Уроқова Малика Холбой қизининг ижара уйда йўқлигидан фойдаланиб, унинг шифонеридаги чойнак қутисининг ичига жойлаб қўйган 6.000.000 сўм миқдоридаги пулларини яширин равишда талон-торож қилиб, воқеа жойидан яширинган.
Бундан ташқари, судланувчи ХХ алдаш ва ишончни суиистеъмол қилиш йўли билан ўзганинг мулкини қўлга киритиш мақсадида 2025 йил сентябрь ойида фуқаро Усмонова Зарнигор Шавкат қизига учрашиб, муқаддам бир неча марта ўзаро қарзга савдо қилганлигини рўкач қилиб, тез фурсатларда оладиган кийим-кечакларини бошқаларга сотиб, қарзини қайтариб беришини айтиб, уни алдаб, жами баҳоси 5.000.000 сўмлик кийим-кечакларни фирибгарлик йўли билан қўлга киритиб, тергов ва судда аниқлашни имкони бўлмаган шахсларга сотиб, пулларни шахсий эҳтиёжларига ишлатиб юборган.
Бундан ташқари, судланувчи ХХ такроран алдаш ва ишончни суиистеъмол қилиш йўли билан ўзганинг мулкини қўлга киритиш мақсадида 2025 йил 06-17 октябрь кунлари оралиғида фуқаро Эрназарова Сурайё Холмурадовнага учрашиб, муқаддам бир неча марта ўзаро қарзга савдо қилганлигини рўкач қилиб, тез фурсатларда оладиган кийим-кечакларини бошқаларга сотиб, қарзини қайтариб беришини айтиб, уни алдаб, жами баҳоси 21.695.000 сўмлик кийим-кечакларни фирибгарлик йўли билан қўлга киритиб, тергов ва судда аниқлашни имкони бўлмаган шахсларга сотиб, пулларни шахсий эҳтиёжларига ишлатиб юборган.
Бундан ташқари, судланувчи ХХ такроран алдаш ва ишончни суиистеъмол қилиш йўли билан ўзганинг мулкини қўлга киритиш мақсадида 2025 йил 17 октябрь куни фуқаро Норкувватова Нилуфар Шерматовнага учрашиб, муқаддам бир неча марта ўзаро қарзга савдо қилганлигини рўкач қилиб, тез фурсатларда оладиган кийим-кечакларини бошқаларга сотиб, қарзини қайтариб беришини айтиб, уни алдаб, жами баҳоси 1.200.000 сўмлик кийим-кечакларни фирибгарлик йўли билан қўлга киритиб, тергов ва судда аниқлашни имкони бўлмаган шахсларга сотиб, пулларни шахсий эҳтиёжларига ишлатиб юборган.
Судланувчи ХХ суд мажлисида айбига тўлиқ иқрорлигини билдириб берган ўз кўрсатувида, Пастдарғом тумани Бўстон маҳалласида ижарада М.Уроқова билан 2025 йил июнь-июль ойларида бирга яшагани, ижара пули 600.000 сўм бўлгани, 2025 йил июль ойида унинг шкафидаги чойнак ичидаги 3.000.000 сўм пулини олгани, пулларни бир танишига қарзга бергани, кейин М.Уроқовага тиллафурушдан 5.000.000 сўмга онасини туғилган куни учун бир жуфт тилла сирға олиб бергани, Пастдарғом тумани Олмазор маҳалласида яшовчи З.Усмоновани уйида ижарада тургани, ундан қарзга 5.000.000 сўмлик кийим-кечак олгани, ушбу кийим-кечакларни мижозларга сотгани, пулларини ойлигидан тўлаб бериши кераклигини, аммо эҳтиёт чораси сифатида қамоққа олингани ва қарзини ўз вақтида тўлай олмагани, Пастдарғом тумани Янгиобод маҳалласида жойлашган кийим-кечак бозорида савдо қилувчи С.Эрназаровадан 2025 йил 16-18 октябрь кунлари давомида уч кун ичида уч марта бўлиб-бўлиб, кийим-кечакларни қарзга олгани, уларни мижозларга қарзга сотгани, уларни пулини мижозлардан олишига улгурмасдан эҳтиёт чораси қамоққа олингани, С.Эрназаровадан бўлган қарздорлиги 
12-15 миллион сўмни ташкил қилишини, Пастдарғом тумани Янгиобод маҳалласида жойлашган кийим-кечак бозорида савдо қилувчи Н.Норкувватовадан ҳам 2025 йил 17 октябрь куни кийим-кечакларни қарзга олгани, уларни мижозларга қарзга сотгани, уларни пулини мижозлардан олишига улгурмасдан эҳтиёт чораси қамоққа олингани, Н.Норкувватовадан бўлган қарздорлиги 835 минг сўмни ташкил қилишини, қилган ишидан пушаймонлигини кўрсатиб, енгиллик беришни сўради. 
Гарчанд, судланувчи ХХ суд терговида ўз айбига тўлиқ иқрорлик билдирган бўлса-да, унинг айби судда сўралган қуйидаги, яъни:
-жабрланувчи М.Уроқованинг суддаги, Пастдарғом тумани Бўстон маҳалласида ижарада яшашини, ХХни бир қўшниси тавсия қилгани, у билан бирга ижарада яшагани, ўзи ишлаб топган пулларни уйдаги шкафда турган чойнакнинг ичига солиб қўйгани, ушбу пулларни у ерда туришини ўзидан бошқа шахс билмаслигини, ХХга ҳам айтмагани, ХХ билан август ойларида ўзаро келиша олмай қолишгани, у тунги вақтда уйдан чиқиб кетганидан сўнг унга у билан бирга бир уйда яшай олмаслигини тушунгани, у бошқа жойга ижарага кўчиб чиқиб кетгани, бир ойлик ижара пулини ҳам тўламагани, ХХ уйида яшириб қўйган 
6 миллион сўм пулларини олиб кетиб қолгани, шу масалада ХХ билан гаплашганида, у пулларни тез орада қайтариб беришини айтгани, бу ҳақида ИИБга ариза билан мурожаат қилгани, ҳозирда ХХга нисбатан даъвоси борлиги ҳақидаги;
-жабрланувчи З.Усмонованинг суддаги, Пастдарғом тумандаги Тиббиёт техникуми жойлашган маҳаллада яшашини, техникуда ўқийдиган талабаларни уйига ижарага қўйишини, аёллар кийимларини сотиш билан ҳам шуғулланишини, ХХни техникумдаги таниш ўқитувчи орқали уйига ижарага қўйгани, 2025 йил 10 сентябрь куни у кийимларни сотиб олгани, туман шифохонасига бориб сотиб келгани, пулларни ўз вақтида бергани, шу тариқа у бир неча марта кийим харид қилгани, тўловини ўз вақтида бергани, шу тариқа ХХ охирги 3-4 марта қарзга олган кийимларни пулини бермагани, қарздорлиги 5 миллион сўмни ташкил қилгани, пулларини бермасдан, турли баҳоналар билан алдаб келгани, бу ҳақида ИИБга ариза билан мурожаат қилгани, хозирда ХХга нисбатан даъвоси йўқлиги ҳақидаги;
-жабрланувчи С.Эрназарованинг суддаги, Пастдарғом тумани Янгиобод МФЙда жойлашган кийим-кечак бозорида кийимлар савдоси билан шуғулланишини, ХХ ўзидан ва ёнидаги бошқа савдогардардан кийим-кечакларни харид қилгани, уларни бошқа жойларда сотиш билан шуғулланиб келгани, 2025 йил 06 октябрь куни у қарзга 3 миллион сўмлик кийим-кечакларни олиб кетгани, орадан 2-3 кун ўтиб, 3 миллион 250 минг сўмлик, 2025 йил 11 октябрь куни 2 миллион 970 минг сўмлик, 2025 йил 
12 октябрь куни 4 миллион 875 минг сўмлик, 2025 йил 17 октябрь куни 
7 миллион 600 минг сўмлик кийим-кечакларни қарзга олиб кетгани, пулларини бермасдан, турли баҳоналар билан алдаб келгани, бу ҳақида ИИБга ариза билан мурожаат қилгани, хозирда ХХга нисбатан даъвоси йўқлиги ҳақидаги;
-жабрланувчи Н.Норкувватованинг суддаги, Пастдарғом тумани Янгиобод МФЙда жойлашган кийим-кечак бозорида кийимлар савдоси билан шуғулланишини, ХХ ўзидан ва ёнидаги бошқа савдогардардан кийим-кечакларни харид қилгани, уларни бошқа жойларда сотиш билан шуғулланиб келгани, 2025 йил 17 октябрь куни у қарзга 1.200.000 миллион сўмлик кийим-кечакларни олиб кетгани, пулларини бермасдан, турли баҳоналар билан алдаб келгани, бу ҳақида ИИБга ариза билан мурожаат қилгани, хозирда ХХга нисбатан даъвоси йўқлиги ҳақидаги кўрсатувлари;
шунингдек, унинг айби, иш ҳужжатларида мавжуд суд терговида таҳлил қилиниб, ўқиб эшиттирилган жабрланувчилар аризаси, тушунтириш хатлари, сўроқ баённомалари каби жиноят ишида мавжуд бошқа инкор этиб бўлмайдиган далиллар йиғиндиси билан тўлиқ ўз исботини топди.
Суд, дастлабки тергов органи томонидан судланувчи ХХнинг ўғирлик, яъни ўзганинг муклини яширин равишда талон-торож қилиш ҳамда фирибгарлик, яъни такроран, алдаш ёки ишончни суистеъмол қилиш йўли билан ўзганинг мулкини қўлга киритишда ифодаланган жиноий ҳаракатлари Ўзбекистон Республикаси ЖКнинг 169-моддаси 1-қисми ва 168-моддаси 
3-қисми “б” банди билан тўғри квалификация қилинган деб ҳисоблайди.
Ўзбекистон Республикаси Конституциясининг 20-моддасида “шахсга нисбатан қўлланиладиган ҳуқуқий таъсир чоралари мутаносиблик принципига асосланиши ва қонунларда назарда тутилган мақсадларга эришиш учун етарли бўлиши керак”лиги белгиланган.
Ўзбекистон Республикаси Олий суди Пленумининг 2006 йил 
3 февралдаги “Судлар томонидан жиноят учун жазо тайинлаш амалиёти тўғрисида”ги қарорининг 3-бандида жазо адолатли бўлиши-ҳар бир ҳолатда индивидуал тайинланиши, жиноятни хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларга мувофиқ бўлиши кераклиги ҳақида тушунтиришлар берилган.
Суд, судланувчи ХХнинг жиноят содир этишдаги ҳолатларини муҳокама қилиб, унинг айбига иқрор ва қилмишидан пушаймонлигини, аёллигини, оилавий шароитини, ёлғиз она эканлигини, иш бўйича етказилган зарарнинг асосий қисми қопланганини жазони енгиллаштирувчи ҳолатлар деб, қонунда назарда тутилган жазони оғирлаштирувчи ҳолатлари сифатида жиноятни ғаразли ниятларда содир этган деб баҳолайди.
	Суд, судланувчи ХХга нисбатан жазо тури ва меъёрини белгилашда, ЖКнинг 7, 8-моддаларида кўрсатилган инсонпарварлик ва одиллик принциплари, шунингдек Олий суд Пленумининг 2006 йил 
3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қарори талабларидан келиб чиқиб, содир этилган жиноятларнинг хусусияти ва ижтимоий хавфлилик даражасини инобатга олиш билан бирга, айбига иқрор ва қилмишидан пушаймонлигини, аёллиги, оилавий шароитини, қарамоғида 2 нафар фарзанди борлигини, ёлғиз она эканлигини, иш бўйича етказилган зарарнинг асосий қисми қопланганини эътиборга олиб, Ўзбекистон Республикаси ЖКнинг 169-моддаси 1-қисми билан қонун санкциясида назарда тутилган озодликни чеклаш жазоси, ЖКнинг 168-моддаси 3-қисми “б” банди билан қонун санкциясида назарда тутилган ахлоқ тузатиш ишлари жазоси, ЖКнинг 59-моддаси 3-қисми ва 61-моддаси тартибида тайинланган жазоларни қисман қўши йўли билан узил-кесил озодликни чеклаш жазоси тайинлашни, шунингдек жиноят ишлари бўйича Пастдарғом туман судининг 2025 йил 20 ноябрдаги ҳукми билан Ўзбекистон Республикаси ЖКнинг 168-моддаси 3-қисмига асосан тайинланган 2 йил 6 ой ахлоқ тузатиш ишлари жазосини ЖКнинг 59-моддаси 8-қисми ва 61-моддаси тартибида мазкур ҳукм билан тайинланган жазога қисман қўшиш йўли билан узил-кесил жазо тайинлаб, ЖКнинг 62-моддасига асосан қамоқда сақланган ҳар бир кунини озодликни чеклаш жазосининг бир кунига тенглаштириб, шунингдек илгари ҳукм билан ўталган деб ҳисобланган жозоларни чегиришни ва қўлланилган “қамоққа олиш” тарзидаги эҳтиёт чорасини бекор қилиб, дарҳол суд мажлиси залидан озод қилишни лозим деб топди.
 Ўзбекистон Республикаси ЖПКнинг 454-457, 462, 463, 465-468, 471-473-моддаларига амал қилиб, суд 

[bookmark: _GoBack]Судланувчи ХХХ Ўзбекистон Республикаси ЖКнинг 169-моддаси 1-қисми ва 168-моддаси 3-қисми “б” бандида назарда тутилган жиноятни содир этганликда айбли деб топилсин.
Судланувчи ХХХга;
Ўзбекистон Республикаси ЖКнинг 169-моддаси 1-қисми билан Пастдарғом тумани “Синчи” МФЙда жойлашган уй-жойини иш жойига бориши ва уй-жойига қайтиб келиши учун зарур бўлган вақтдан ташқари қолган вақтда чиқишни чеклаган ҳолда 2 (икки) йил озодликни чеклаш жазоси тайинлансин.
Ўзбекистон Республикаси ЖКнинг 168-моддаси 3-қисми “б” банди билан иш ҳақининг 20 (йигирма) фоизи миқдорини давлат фойдасига ундириш шарти билан 2 (икки) йил 6 (олти) ой ахлоқ тузатиш ишлари жазоси тайинлансин.
Ўзбекистон Республикаси ЖКнинг 59,61-моддалари тартибида тайинланган жазоларни қисман қўшиш йўли билан ўташ учун Пастдарғом тумани “Синчи” МФЙда жойлашган уй-жойини иш жойига бориши ва уй-жойига қайтиб келиши учун зарур бўлган вақтдан ташқари қолган вақтда чиқишни чеклаган ҳолда 2 (икки) йил 6 (олти) ой озодликни чеклаш жазоси тайинлансин.
Ўзбекистон Республикаси ЖКнинг 62-моддасига мувофиқ, 2025 йил 
20 ноябрь кунидан 2026 йил 27 февраль кунига қадар 100 (юз) кун дастлабки қамоқда ўтирган ҳар бир куни озодликни чеклаш жазосини бир кунига тенглаштирилиб, озодликни чеклаш жазосини 3 (уч) ой 10 (ўн) куни ўталган деб ҳисоблансин ва қатъий ўташ учун 2 (икки) 2 (икки) ой 
20 (йигирма) кун озодликни чеклаш жазоси қолдирилсин.
Ўзбекистон Республикаси ЖКнинг 59-моддаси 8-қисми ва 61-моддаси тартибида, жазога жиноят ишлари бўйича Пастдарғом туман судининг 25.11.2025 йилдаги ҳукми билан тайинланган 2 йил 6 ой ахлоқ тузатиш ишлари жазоси мазкур ҳукм билан тайинланаётган озодликни чеклаш жазосига қисман қўшиш йўли билан узил-кесил 2 (икки) йил 7 (етти) ой озодликни чеклаш жазоси тайинлансин.
Ўзбекистон Республикаси ЖКнинг 62-моддасига мувофиқ, жиноят ишлари бўйича Пастдарғом туман судининг 25.11.2025 йилги ҳукми билан чегирилган 3 (уч) ой 3 (уч) кун ахлоқ тузатиш ишлари жазосини чегирилгани инобатга олиниб, ушбу чегирилган жазони уч куни бир кунга тенглаштирилиб, 31 (ўттиз) кун озодликни чеклаш жазоси ўталган деб ҳисобланиб қатий ўташ учун 2 (икки) йил 5 (беш) ой 29 (йигирма тўққиз) кун озодликни чеклаш жазоси қолдирилсин.
Судланувчи ХХга Ўзбекистон Республикаси ЖКнинг 
481-моддаси 3-қисмига асосан назорат қилувчи органнинг розилигисиз яшаш жойини ўзгартирмаслик ва Самарқанд вилояти ҳудудини тарк этмасликдан иборат қўшимча чеклашлар юклатилсин.
Судланувчи ХХнинг тақиқлар (чеклашлар)га риоя этиши устидан назорат олиб бориш Пастдарғом туман ИИБ Пробация бўлими зиммасига юклатилсин.
Озодликни чеклаш жазосини ўташ муддати Пастдарғом туман ИИБ Пробация бўлимида ҳисобга қўйилган кундан бошлаб ҳисоблансин.
ХХга жазони ўташ даврида, унга белгиланган чеклашларни бузган тақдирда Ўзбекистон Республикаси ЖКнинг 481-моддаси 6-бандида кўрсатилган оқибатлар юзага келиши мумкинлиги тушунтирилсин.
	Судланувчи ХХга нисбатан қўлланилган “қамоққа олиш” тарзидаги эҳтиёт чораси бекор қилинсин ва дарҳол суд залида қамоқдан озод қилинсин.
Судланувчи ХХдан жабрланувчи М.Уроқова фойдасига 6.000.000 сўм етказилган зарар ундирилсин. 
Ҳукмдан норози тарафлар ҳукм эълон қилинган кундан, судланувчи ва жабрланувчилар эса ҳукмнинг нусхасини олган кундан эътиборан ўн сутка ичида шу суд орқали Самарқанд вилоят судининг жиноят ишлари бўйича судлов ҳайъатига апелляция тартибида, ҳукм қонуний кучга киргандан сўнг, кассация тартибида шикоят бериши ёки прокурор протест билдириши мумкин.
	
Раислик қилувчи судья			имзо	                          	   Ш.Гайбулов
аслига тўғри
